
白雪歌

作者：藍仁　明

本作品收錄於《藍山集/卷01》

南州大雪從來少，數日山莊三尺厚。

一點逰塵着處無，四簷明月連宵有。

瓊樹應迷谷口樵，玉簑不脱溪邊叟。

清池片石疊寒氊，逺岫疎松排秃帚。

鳶肩獨聳費吟哦，鶴髪相輝惜衰朽。

梅清竹瘦轉憑陵，鳥仆猿僵罷飛走。

孤煙冷舎自無聊，横寳當途誰得取。

宜消瘴癘拯羣黎，忽報豐登隨衆口。

髙士軒中愛煮茶，將軍帳下催斟酒。

種石辛勤璧在田，照書爛漫珠盈斗。

隂崖北向雲影開，旭日東來澗聲吼。

白雪歌 (藍仁)

眼前光景漸消磨，石門天柱長回首。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


